
賀太陽不虧狀

作者：張九齡　唐

本作品收錄於《全唐文/卷0289》

右：今月朔太史奏，太陽不虧，據諸家曆，皆蝕十分已上，仍帶蝕出者。今日日出，百

司瞻仰，光景無虧。臣伏以日月之行，值交必蝕，算數先定，理無推移。今朔之辰，應

蝕不蝕，陛下聞日有變，齊戒精誠，外寬刑政，內廣仁惠，聖德日慎，災祥自弭，若無

表應，何謂大明？臣等不勝感慶之至，謹奉狀陳賀以聞，仍望宣付史官，以垂來裔。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

